
http://www.ngkerk.org.za/noordkaap/nuus.asp
In hierdie uitgawe...

A. Nuus van Christelike Lektuurfonds. Lees verder
B. Kruisgewys – Jong leraars praat… Lees verder
C. Lees in die April-uitgawe van LIG. Lees verder
D. Lees in Kerkbode van 19 Maart 2010. Lees verder
E. Eiendomsreg en eiendomsbesit t.o.v. plaasgrond. Lees verder
F. Pastorale beradingskursus aangebied deur Prof Wentzel Coetzer. Lees verder
G. Kerk se e-stem praat wyd. Lees verder
A. NUUS VAN CHRISTELIKE LEKTUURFONDS

CLF se gratis lektuur is steeds so gewild dat hulle nie kan voorbly om in die navraag te voorsien nie. 

· As deel van ‘n reeks oor toerusting vir gemeentes, het daar onlangs ’n pamflet oor dankoffers verskyn. Die pamflet word tans vertaal, maar is reeds beskikbaar in Afrikaans en Engels. Bestel gerus kopieë vir u gemeente by info@clf.co.za. In die reeks is daar ook pamflette beskikbaar oor Begrafnis, Paasfees en binnekort oor Nagmaal.
· Vir Sondagskoolleiers bied CLF nou ’n oulike pakkie boekmerke wat gebruik kan word in die klas. Dit kom na vele navrae van leiers na iets om aan kinders te gee as motivering, getroue klasbywoning of as klein geskenkie na afloop van die jaar. Kry meer inligting deur ’n e-pos te stuur na info@clf.co.za
· Prof Piet Meiring se gewilde Bybelstudieboek Die wind en die vuur is weer by CLF beskikbaar. Vir meer inligting stuur ’n e-pos na info@clf.co.za
· Dagstukkieboek in Tswana, Gopola Mmopi wa Gago is ook nou beskikbaar. Dit is geskryf deur Johan Zerwick en bevat 30 dagstukkies. Dit is beskikbaar teen R39,95.

Vir meer inligting besoek gerus www.clf.co.za of skakel 021 873 6964.

Pinksterreeks lyk vanjaar anders

Dit is nou reeds ’n hele aantal jare wat Christelike Lektuurfonds elke jaar behulpsaam is met die daarstel van reekse preke vir Pinkster en Week van Gebed. Daar is in die laaste tyd baie gewonder oor die sinvolheid daarvan om die preke net elektronies beskikbaar te stel. Bereik dit dan die mense of gemeentes wat ons graag daarmee wil bereik? Hoeveel gemeentes gebruik inderdaad die reekse? Is die manier waarop ons dit probeer doen koste-effektief? Daarom het Christelike Lektuurfonds, in oorleg met die Verenigde Diensgroep Diensgetuienis (die struktuur waarin al die diens en getuieniswerksaamhede van die NG Kerk, Die VGKSA, die NGKA en die RCA verenig is) besluit om vanjaar met ’n nuwe poging vorendag te kom om veral ons kleiner gemeentes te help. Ons wil graag voortaan elke jaar ’n nuwe preekbundel publiseer. Hierdie bundel wil ons elke jaar in Afrikaans en ten minste een ander taal publiseer. Die preke moet ook meer gefokus wees op ’n bepaalde konteks. Hierdie preke is egter nie net bedoel vir Pinkster of Week van Gebed nie, maar sou ook veel wyer aangewend kon word, oor ’n langer termyn. En, ons wil dit natuurlik ook graag so bekostigbaar moontlik maak! 

Vanjaar se bundel is geskryf deur dr Pieter van Niekerk. “’n Nuwe Tyd vir gewone mense – gesprekke uit Lukas en Handelinge” is ’n bundel met 15 kort preke/oordenkings uit die boeke van Lukas. Dit fokus op Jesus se verhouding met gewone mense, arm en hopelose mense, mense aan wie Hy hoop gee en as sy vriende uitkies. Ons meen dat hy met hierdie vars, nuwe aanpak in die kol is – hy staan immers in die bedieningskonteks wat ons graag wil bereik. Die bundel is bedoel vir leraars, maar veral ook vir ouderlinge en ander werkers wat biduur of ander dienste moet waarneem. Die bundel verskyn vanjaar in Afrikaans en Suid-Sotho. Die preekbundel kan by ons bestel word teen R25 per eksemplaar.
Terug na inhoud



B. KRUISGEWYS – JONG LERAARS PRAAT…

Die Maart-uitgawe van Kruisgewys word hierdie week aan die leraars van die NG Kerk, Herv. Kerk en Kaaplandse VG Kerk gepos. 

Kruisgewys fokus dié keer op die stem van die jonger leraars – dit gee hulle die geleentheid om hulle stem te laat hoor. Dit is belangrik om te hoor wat sê die jonger stemme, skryf Chris van Wyk in die redaksionele kolom.

Besoek die volgende webwerf om ’n artikel of die hele Kruisgewys elektronies af te laai: www.bybelmedia.co.za
Terug na inhoud



C. LEES IN DIE APRIL-UITGAWE VAN LIG:

· Juanita: “Dankie, Ma!”

Wanneer Juanita du Plessis “Vlieg hoog” sing, deel sy ’n kleintyd-les wat sy by Ma Francie geleer het met die wye wêreld: Op die wind van die Here se genade, rondom my; Hou ek my oë op die wenpaal, voor my; Hoog bo die son; Na die Lig; Ek vlieg hoog.

· Wanneer is genoeg genoeg?

Met soveel huwelike wat nie die mas opkom nie en gemiddeld 30 000 kinders wat elke jaar in Suid-Afrika aan die trauma van egskeiding blootgestel word, is daar baie vrae wat gelowiges oor hierdie instelling vra. Vrae soos: Wanneer is genoeg genoeg?

· Hubbly Bubbly – borrels met ’n angel

’n Waterpyppartytjie is deesdae ’n gewilde manier van partytjie hou onder tieners en studente. Maar terwyl hulle (én hulle ouers) dink dit is onskadelik, kan dit in werklikheid dodelik wees.

· Lees ook:

· ‘Vince’ van 7de Laan: “Mense moet God in my kan raaksien”

· Belia Lourens – “Tsotsi” met ’n lied in haar hart

· Platsak-wenke vir die hele gesin

· Geestelike reise – nodig of oorbodig?

· Soekend ... ná my kind se dood

· Maak jou kind lief vir lees

· My lyf kelder my ... (geluk)

Word deel van ons facebook-groep, “LIG tydskrif”.

Terug na inhoud



D. LEES IN KERKBODE VAN 19 MAART 2010

· Trou is nie perdekoop

Rompslomp in die staatsdiens kan meebring dat gelowiges in die toekoms twee keer sal moet trou – eers voor die landdros en dan weer in die kerk.

Baie predikante sit met hulle hande in die hare oor die nuwe prosedures wat hulle moet volg om huwelike geregistreer te kry. 

· Lees ook:

· Opgestane Jesus was met die asem van God anders 

· Sharpeville en Cottesloe huil weer na 50 jaar

· “Sport soos kakiebos”

· Boeke oor Broeders en gays ding mee om gesogte prys

· SA sê nee vir TV-pornografie

Terug na inhoud



E. EIENDOMSREG EN EIENDOMSBESIT T.O.V. PLAASGROND

Dr Kobus Gerber skryf:

Julle het waarskynlik kennis geneem van die berigte oor die naweek t.o.v. die opmerkings van die Direkteur-Generaal van die Departement Landelike Ontwikkeling en Grondhervorming, mnr Thozi Gwanya, by die Parlementêre Portefeuljekomitee.

    Ek het ’n brief aan mnr Gwanya geskryf waarin ek die NG Kerk se besorgdheid uitspel asook om volledige inligting vra. Die Moderatuur het ook die volgende kort persverklaring uitgereik:

15 March 2010 Press Release: Property Rights / Property Ownership with regard to Farms

The Executive of the Dutch Reformed Church took notice of the media reports over the weekend about the meeting of the Parliamentary Portfolio Committee on Rural Development and Land Reform and the remarks of the Director-General Mr Thozi Gwanya. 

We want to clearly state that we are disturbed by the reports. 

A letter has been send to Mr Thozi Gwanya asking for unambiguous clarification on the matter. 

The Executive of the Dutch Reformed Church wants to point out that if Government interferes with property rights and property ownership some of the core aspects of our Constitution may come in jeopardy. 

The Dutch Reformed Church has a clear and positive resolution on Land Reform and has been involved in these processes for many years. 

Dr JJ Gerber 

General Secretary: Dutch Reformed Church 

Cellular phone: 0828955680
(Dr. JJ Gerber: algemene sekretaris Nederduitse Gereformeerde Kerk)
Terug na inhoud



F. PASTORALE BERADINGSKURSUS AANGEBIED DEUR PROF WENTZEL COETZER

Hoogtepunte uit lesings tydens die Internasionale konferensie van die American Association of Christian Counselors gedurende Sept 09 in Nashville, VSA

Potchefstroom: 17 April 2010

In hierdie kursus word daar opsommenderwys gefokus op belangrike aspekte vir die pastoraat vanuit ’n aantal lesings wat gelewer is tydens die bovermelde konferensie – dit sluit in die volgende: 

· Dr Karl Benzio (psigiater): Addictions: sin or disease? Holistic model to understand and cure addictions.
· Dr Scott Floyd: Trauma and spirituality: how trauma impacts spiritual functioning and spiritual interventions for trauma survivors.
· Tina Brookes: Trauma response program for helping hurting children.
· Dr Josh Straub: Attachment based theory.
· Dr Paul Meier (Christen psigiater): Correctable genetic factors in your clients that can effect their recovery.
· Combat trauma (verskillende sprekers): Healing the deep wounds of combat trauma/PTSD.

Plek
Evangelies-Gereformeerde kerk - Walter Sisulustraat 348 (voorheen Kerkstraat) skuins oorkant Spar in Miederpark
Koste
R170 (sluit in sleutelnotas en verversings)
Tyd
08.00 – 13.00

Navrae en bespreking
0836600409 of 018-2947457 of

wentzelcoetzer@telkomsa.net (tuis)
wentzel.coetzer@nwu.ac.za (universiteit)

Handleiding
te koop (opsioneel): R150 (plus R20 vir posgeld)
Terug na inhoud



G. KERK SE E-STEM PRAAT WYD

Die elektroniese nuusbrief-netwerk van die NG Kerk bereik weekliks meer as 8000 adresse met vars nuus en relevante inligting. In al tien die NG-sinodes in suider Afrika bestaan daar elektroniese nuusbriewe. Sommige van hulle, waaronder ook Die Feldmuis, bestaan reeds vir 7 jaar.

’n Borgskap van Bybel-Media het dit vandeesweek reeds die tweede keer moontlik gemaak vir die redakteurs van die verskillende e-nuusbriewe om as werkgroep saam te kom. Die byeenkoms het geen besluitnemende bevoegdheid nie, maar die wedersydse stimulasie van hierdie groep is van onskatbare waarde.

Dis nie net dominees en kerkkantore wat op die onderskeie sinodes se verspreidingslys is nie. In die Oos-Kaap sinode kry 9 “gewone Christene” daardie sinode se e-nuus vir elke predikant wat een ontvang.

Die webblad van die NG Kerk, waarby al 10 sinodes ook ingeskakel is, word hoe langer hoe gewilder. Teenoor September 2008 se 4,800 unieke besoekers aan die webblad, het hierdie aantal besoekers in Februarie 2010 gestyg na 9,358 unieke besoekers!

Pieter Fourie van Bybel-Media vertel dat die PowerPoint oor die Leesrooster se preek-vir-die-week wat van (onder andere) Bybel-Media se webblad afgelaai kan word, baie gewild is. Die lêer, wat weekliks opgedateer word vir die betrokke week se leesrooster-teks, word gemiddeld 120 keer per dag afgelaai!

Hoewel die NG Kerk sekerlik nog baie te leer het oor kommunikasie, gebeur daar inderdaad ook nie niks nie. Om weekliks ’n teenwoordigheid te hê by 8000 epos-adresse, is sekerlik iets om oor dankbaar te wees.
(Die Feldmuis sê... Jaargang 7 – Uitgawe 10/2010 – Woensdag 17 Maart 2)
Terug na inhoud



Vriendelike groete

Mossie Mostert

Besoek ons webblad
Staak asb versending van Noord-Kaapland eNuus
/
Teken my asb in op Noord-Kaapland eNuus
Sinode in Noord-Kaapland
(
Posbus 1430

Kimberley

8300

(
Villiersstraat 15

Kimberley

8300

(
+27 (053) 832 9581/2

(
+27 (053) 832-8212

noordkaapsinode@xsinet.co.za
Jaargang 2, Uitgawe 10, 25 Maart 2010

Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef





NED GEREF KERK in Noord-Kaapland





Die Here is my Herder

